
შეფასების სისტემასთან დაკავშირებული ზოგადი დებულებები 
 

➢ შეფასების ორგანიზების პრინციპები  

 1. მოდულის შესაბამისი კრედიტის მისაღებად დადებითად უნდა შეფასდეს მოდულით მისაღწევი ყველა სწავლის შედეგი.    

2. სწავლის შედეგი მიღწეულად ითვლება, თუ  სტუდენტი დადებითად შეფასდა შეფასების ყველა კრიტერიუმის მიხედვით. 

3. სწავლის შედეგის მიღწევა ერთი პროგრამის ფარგლებში დასტურდება მხოლოდ ერთხელ.    

4. შესაძლებელია ერთი ან რამდენიმე მოდულის რამდენიმე სწავლის შედეგის  მიღწევის შეფასების ერთდროულად  ორგანიზება. 

5. თუ პროგრამის შემუშავების საფუძველი ადგენს სტუდენტის შეფასების ამ წესის მოთხოვნებისაგან განსხვავებულ ან დამატებით პირობებს,  

გამოიყენება შესაბამისი პროგრამით განსაზღვრული დებულებები.    
 

➢ განმავითარებელი და განმსაზღვრელი შეფასება  

1. სამუშაოზე დაფუძნებული სწავლებისას გამოიყენება განმავითარებელი და განმსაზღვრელი შეფასება. 

2. განმავითარებელი შეფასება ადგენს  სტუდენტის განვითარების დინამიკას, მიმართულია სწავლის ხარისხის გაუმჯობესებაზე და 

გამოიყენება  სტუდენტის მხარდაჭერის მიზნებისათვის. 

3. განმსაზღვრელი შეფასება ადგენს  სტუდენტის მიღწევას მოდულის სწავლის შედეგებთან მიმართებაში. 

4. განმავითარებელი შეფასება მოდულის განმახორციელებელი პირის გადაწყვეტილებით შესაძლოა განხორციელდეს როგორც ქულების, ასევე 

ჩათვლის პრინციპების გამოყენებით. 

5. შეფასების სისტემის გამჭვირვალობის უზრუნველსაყოფად, მოდულის განმახორციელებელი პირი ვალდებულია განმავითარებელი და 

განმსაზღვრელი შეფასების შესახებ (დადასტურების პირობები, მოთხოვნები, ასევე შეფასების შესახებ სხვა საჭირო ინფორმაცია) წინასწარ 

მიაწოდოს ინფორმაციასტუდენტებს. 

6. განმსაზღვრელი შეფასება ითვალისწინებს არადიფერენცირებულ შეფასებასა და უშვებს შემდეგი ორი ტიპის შეფასებას: 

ა) სწავლის შედეგი დადასტურდა; 

ბ) სწავლის შედეგი ვერ დადასტურდა. 

                                                                                 შეფასების ინსტრუმენტის შემუშავება 

 

➢ შეფასების ინსტრუმენტების შერჩევის პროცედურა 
1. შეფასების ინსტრუმენტის შერჩევის ვალდებულება აქვს მოდულის განმახორციელებელ პირს (პირებს). 

2. შეფასების ინსტრუმენტი უნდა შეესაბამებოდეს მოდულით განსაზღვრულ შეფასების მიმართულებას.  

3. შესაბამისი ინსტრუმენტის სახეები და შესაქმნელი მტკიცებულებების ფორმა შესაძლოა შეიცვალოს მოდულის განხორცილების პროცესში,  

რაც მოდულის განმახორციელებელი პირის მიერ ინსტრუმენტის გამოყენებამდე თანხმდება სასწავლო პროცესის მართვის სამსახურთან 

(შემდგომში „სამსახური“). 

 

➢ შეფასების ინსტრუმენტის შემუშავების პროცედურა   
 

1. შეფასების ინსტრუმენტს შეიმუშავებს/შეიმუშავებენ მოდულის განმახორციელებელი პირ(ებ)ი; 

2. მოდულის განმახორციელებელი პირის მიერ შემუშავებული შეფასების ინსტრუმენტების წარმოდგენისა და შეფასების განხორციელების 

განრიგს შეიმუშავებს სამსახური; 

3. მოდულის განმახორციელებელი პირი უფლებამოსილია შეფასების ინსტრუმენტების შემუშავების პროცესში ჩართოს დარგის სხვა 

სპეციალისტი.   

4. მოდულის განმახორციელებელი პირი მის მიერ შემუშავებული შეფასების ინსტრუმენტების პროექტებს წარუდგენს სამსახურს. 

 

➢ შეფასების ინსტრუმენტის ვალიდაცია 
1. მოდულის განმახორციელებელი პირ(ებ)ის მიერ შემუშავებული შეფასების ინსტრუმენტების ვალიდაციას უზრუნველყოფს სამსახური; 

2. ვალიდაცია გულისხმობს შეფასების ინსტრუმენტის ფორმალური და შინაარსობრივი შესაბამისობის დადასტურებას. 

3. მოდულის დარგობრივი სწავლის შედეგების შესაფასებლად შეფასების ინსტრუმენტების შინარსობრივ ვალიდაციას უზრუნველყოფს 

პროგრამის ხელმძღვანელი პირადად ან/და შესაბამისი კომპეტენციის მქონე სპეციალისტების ჩართულობით. 

4. ზოგადი და ინტეგრირებული მოდულების სწავლის შედეგების შესაფასებლად შეფასების ინსტრუმენტების შინარსობრივ ვალიდაციას 

უზრუნველყოფს სამსახური, შესაბამისი კომპეტენციის მქონე სპეციალისტების ჩართულობით. 

5. შეფასების ინსტრუმენტების  განსაზღვრულ მოთხოვნებთან ფორმალურ შესაბამისობას (ვალიდაციას) უზრუნველყოფს სამსახური; 

6. შინაარსობრივი მიმართულებით შეფასების ინსტრუმენტების განხილვისას, ვალიდაციის ჯგუფი ხელმძღვანელობს პროგრამით, მოდულით 

და შეფასების ინსტრუმენტის კონტექსტში ადგენს: 

ა) შეფასების ინსტრუმენტის შესაბამისობას შეფასების მიმართულებასთან; 

ბ) შეფასების ინსტრუმენტის ვალიდურობას ანუ ინსტრუმენტის რელევანტურობას იმ სწავლის შედეგის დადასტურებისათვის, რომელიც 

ფასდება. ასევე იმას, რომ შეფასების გამოყენებული ინსტრუმენტი იძლევა სწავლის შედეგის შეფასების შესაძლებლობას ყველა კრიტერიუმის 

მიხედვით.  

გ) შეფასების სისტემის სამართლიანობას, ანუ ინსტრუმენტით გათვალისწინებული პროცესი მისცემს თუ არა საშუალებას პროფესიულ 

სტუდენტს,  დაადასტუროს მიღწეული სწავლის შედეგები (მათ შორის შეფასების დრო, შეფასების გარემო, გამოყენებული მასალები, 

აღჭურვილობა და სხვა პირობები). 

დ) შეფასების სისტემის გამჭვირვალეობას, ანუ  რამდენაც ცალსახად და გასაგებადაა ჩამოყალიბებული სწავლის შედეგის მიღწევის 

დადასტურების პირობები, მოთხოვნები, ასევე შეფასების შესახებ სხვა საჭირო ინფორმაცია. 

7. დაუშვებელია, შინაარსობრივი ვალიდაციის პროცესში ვალიდატორი იყოს პირი, რომელიც მონაწილეობდა ამ ინსტრუმენტის შემუშავების 

პროცესში. 

8.  ვალიდური შეფასების ინსტრუმენტები სამსახურის მიერ ინახება შეფასების ინსტრუმენების ბანკში (აკადემიის სერვერზე) და მათი 

გამოყენება შესაძლებელია პროგრამის არსებობის ვადით. 

9. ვალიდირებული შეფასების ინსტრუმენტების შეცვლა/ვალიდაციის გაუქმება შესაძლებელია: 

ა) მოდულის/სწავლის შედეგის განმახორციელებელი პირის/შემფასებლის ინიციატივით; 

ბ) პროგრამის ხელმძღვანელის ინიციატივით; 

გ) სამსახურის ინიციატივით, პროგრამაში ცვლილებების შეტანის საფუძველზე; 

დ) ხარისხის უზრუნველყოფის სამსახურის მიერ განხორციელებული ვერიფიკაციის შედეგების საფუძველზე;  

10.   სტუდენტის მიერ მიღწეული სწავლის შედეგების შეფასებისთვის, მათ შორის შუალედური და საკვალიფიკაციო გამოცდებისათვის, 

დასაშვებია მხოლოდ ვალიდური შეფასების ინსტრუმენტების გამოყენება.  

11. სსიპ - განათლების ხარისხის განვითარების ეროვნული ცენტრის/საქართველოს კერძო კოლეჯების ასოციაციის მხარდაჭერით  

შემუშავებული შეფასების ინსტრუმენტების ბანკით სარგებლობის შემთხვევაში, შეფასების ინსტრუმენტი არ საჭიროებს შინაარსობრივ 

ვალიდაციას. 

12. შეფასების ინსტრუმენტის ვალიდურობა დასტურდება, შეფასების ინსტრუმენტზე ვალიდატორების ხელმოწერით შესაბამის გრაფაში. 

სწავლის შედეგების შეფასების წესიდან ამონარიდს. დოკუმენტის მიკვლევადობის ნომერია - SBA-REG-021. დოკუმენტის სრული ვერსია 

ხელმისაწვდომია ადმინისტრაციაში. ვებგვერდის ვერსია 2024 

 

 

 

შეფასების პროცესი 

 

➢ შეფასების პროცესის გამჭვირვალობა, სამართლიანობა და ობიექტურობა 
1. სამსახური ვალდებულია უზრუნველყოს შეფასების პროცესის გამჭვირვალეობა და სამართლიანობა; 

2. შეფასების პროცესი გამჭვირვალეა, თუ შეფასების პროცესი და დადასტურების პირობები, მოთხოვნები, ასევე შეფასების შესახებ სხვა საჭირო 

ინფორმაცია წინასწარ არის ცნობილი ყველა შესაფასებელი პირისათვის.  

3. შეფასების პროცესი შეესაბამება სამართლიანობის მოთხოვნას, თუ შეფასების პროცესი ორგანიზებულია იმგვარად, რომ ის საშუალებას 

აძლევს შესაფასებელ პირს დაადასტუროს მიღწეული სწავლის შედეგები (მათ შორის შეფასების დრო, შეფასების გარემო, გამოყენებული 

მასალები, აღჭურვილობა და სხვა პირობები). ასევე შეფასებისას ყველა ერთნაირ პირობებში იქნა ჩაყენებული, რასაც უზრუნველყოფს 

სამსახური; 

4. შეფასების პროცესის მიმართ 1-ლი პუნქტით დადგენილ მოთხოვნებთან შესაბამისობის რისკის არსებობის შემთხვევაში, სამსახური 

უფლებამოსილია მოითხოვოს შეფასების პროცესის შეჩერება, შეუსაბამობის გამომწვევი გარემოებების აღმოფხვრამდე, ხოლო ამისი 

შეუძლებლობის შემთხვევაში - პროცესის შეწყვეტა, რის შესახებაც ადგენს ოქმს.  

 

 

➢ შეფასების ჩატარების სტანდარტული პროცედურა  
1. შეფასების პროცესის დაწყებამდე შემფასებელი ახდენს  სტუდენტის ვინაობის იდენტიფიცირებას, ხოლო  საჭიროების შემთხვევაში,  

სტუდენტი წარმოადგენს  პირადობის დამადასტურებელ დოკუმენტს. 

2.  შეფასების პროცესის დაწყებამდე შესაფასებელ პირებს გაეცნობათ  ქცევის წესები. 

3. შეფასების პროცესის დაწყებიდან 30 წუთის გასვლის შემდეგ  სტუდენტი გამოცდაზე აღარ დაიშვება 

4.  შეფასებისას დაუშვებელია სამუშაო ფურცლის შეტანა. საჭიროების შემთხვევაში, დამატებითი ფურცელი მოეთხოვება შემფასებელს. 

5.განმარტებების მოთხოვნა შეფასების მსვლელობისას, მოდულის სწავლის შედეგის/კრიტერიუმის შინაარსთან დაკავშირებით, დაუშვებელია. 

თუ  სტუდენტი მიიჩნევს, რომ საკითხის ფორმულირება არასწორია, ბუნდოვანია ან ის არ უნდა შედიოდეს შეფასების ინსტრუმენტში,   

სტუდენტმა აღნიშნული უნდა გაასაჩივროს შეფასების დასრულების შემდეგ, ამ წესის შესაბამისად. 

6. გამოკითხვის ზეპირი ფორმით ან პრაქტიკული დავალების შესრულებაზე დაკვირვების გზით შეფასების განხორცელებისას, შეფასების 

პროცესს მოდულის განმახორციელებლი პირის გარდა სავალდებულო წესით უნდა ესწრებოდეს სხვა პირი, რომელიც არ მონაწილეობდა 

მოდულის განხორციელებაში.    

➢ დისტანციურ (სინქრონულ) რეჟიმში შეფასების ჩატარება 

1. შეფასების პროცესის დაწყებამდე შესაფასებელ პირებს გაეცნობათ  ქცევის წესები; 

2. შეფასების პროცესის დაწყებიდან 30 წუთის გასვლის შემდეგ  სტუდენტი გამოცდაზე აღარ დაიშვება; 

3. შეფასების პროცესის დაწყებამდე სამსახურის თანამშრომელი,  შეფასების ინსტრუმენტს აგზავნის სტუდენტების პირად  ელექტრონულ 

ფოსტაზე  ან/და ტვირთავს  Ms Teams-ის ელექტრონულ პლატფორმაზე შესაბამის ჯგუფში. 

4. შეფასების პროცესის სინქრონულ რეჟიმში ჩატარებისას, შეფასების პროცესის 

 დაწყებამდე შემფასებელი ახდენს  სტუდენტის ვინაობის იდენტიფიცირებას ვიზუალურად ან საჭიროების შემთხვევში,  სტუდენტის მიერ 

ხდება პირადობის დამადასტურებელი დოკუმენტის წარმოდგენა. 

5. შეფასების პროცესის სინქრონულ რეჟიმში ჩატარებისას, შემფასებელი ან  სამსახურის თანამშრომელი ახდენს შეფასების პროცესის ვიდეო 

დაკვირვებასა და ჩაწერას. 

6. სტუდენტს შეფასების პროცესის დატოვების უფლება აქვს,  მხოლოდ მას შემდეგ, რაც შემფასებელი/დამკვირვებელი სიტყვიერად 

დაადასტურებს  მტკიცებულებ(ებ)ის მიღებას. 

7.სწავლის შედეგები, რომელთა შეფასებაც შეუძლებელია განხორციელდეს დისტანციურ რეჟიმში, უნდა შეფასდეს აკადემიის სივრცეში 

შეფასების პროცესის შესაბამისი ფორმით განხორციელების შესაძლებლობის მიღების შემდეგ. 

8. ამ წესისგან განსხვავებული გარემოების დადგომის შემთხვევაში,სტუდენტის გამოცდაზე დაშვების გადაწყვეტილებას იღებს  სამსახური. 

  

 

➢ სწავლის შედეგის განმეორებითი დადასტურების (განმეორებითი შეფასება) პროცედურა   
1. განმსაზღვრელი შეფასებისას უარყოფითი შედეგის მიღების ან შეფასებაზე გამოუცხადებლობის შემთხვევაში: 

ა) თუ აღნიშნული მოდული წარმოადგენს სხვა მოდულზე დაშვების წინაპირობას, სტუდენტს უფლება აქვს მოდულის ბოლო სწავლის შედეგის 

განმსაზღვრელ შეფასებამდე ან პროგრამის სასწავლო გეგმის მიხედვით განსაზღვრულ დროს, მოითხოვოს სწავლის შედეგების მიღწევის 

განმეორებითი შეფასება. ხოლო, ბოლო სწავლის შედეგის განმეორებითი შეფასების მოთხოვნის უფლება აქვს პროგრამის სასწავლო გეგმის 

მიხედვით განსაზღვრულ დროს; 

ბ) თუ აღნიშნული მოდული არ წარმოადგენს სხვა მოდულზე დაშვების წინაპირობას, სტუდენტს უფლება აქვს მოდულის ბოლო სწავლის 

შედეგის განმსაზღვრელ შეფასებამდე, ან პროგრამის სასწავლო გეგმის მიხედვით განსაზღვრულ დროს, ან პროგრამის დასრულებამდე 

მოითხოვოს სწავლის შედეგების მიღწევის განმეორებითი შეფასება. 

2.   სამსახური, პროგრამის განხორციელების სპეციფიკის გათვალისწინებით, უფლებამოსილია განსაზღვროს განმეორებითი შეფასების 

დამატებითი ვადები; 

3.   სტუდენტს 1-ლი პუნქტით დადგენილი უფლების რეალიზების საშუალება ერთი შეფასების (ერთი შეფასების ინსტრუმენტი) ფარგლებში 

უნდა მიეცეს არაუმეტეს ორჯერ; პირველ შემთხვევაში მოქმედებს 1-ლი პუნქტის დებულებები. თუ სტუდენტი 1-ლი პუნქტის მიხედვით 

განსაზღვრულ დროს არ გამოცხადდება განმეორებით შეფასებაზე ან მიიღებს უარყოფით შედეგს, მეორეჯერ განმეორებითი შეფასების 

მოთხოვნით, განცხადებით მიმართავს აკადემიის დირექტორს და იხდის აკადემიის „მომსახურეობის ტარიფებით“ განსაზღვრულ გადასახადს. 

4.  სტუდენტი მომდევნო მოდულზე დაიშვება სავალდებულო წინმსწრები მოდულის ყველა სწავლის შედეგის დადასტურების შემდეგ; 

5. განმეორებითი შეფასების მიზნებისათვის, წერილობითი სახით გამოკითხვის მიმართულებისათვის შექმნილი შეფასების ინსტრუმენტი 

იცვლება სავალდებულოდ; 

6. განმეორებითი შეფასების მიზნებისათვის შეფასების პრაქტიკული დავალება ან პრაქტიკული დავალება დაკვირთვებით შეფასების 

მიმართულებისათვის ინსტრუმენტის შეცვლის თაობაზე გადაწყვეტილებას იღებს მოდულის განმახორციელებელი პირი. 

 
 

➢ შეფასების პროცესის აკომოდაცია ან სტანდარტული პროცედურის ცვლილება 
1. სათანადო დასაბუთების შემთხვევაში, პროგრამის ხელმძღვანელის თანხმობით დასაშვებია   განხორციელდეს შეფასების პროცესის 

აკომოდაცია, ანუ მის საჭიროებებზე მორგება, რა დროსაც დასაშვებია შეფასების ინსტრუმენტის შეცვლა ან დადგენილ სტანდარტული 

პროცედურებში ცვლილებების შეტანა. 

2. პირველი პუნქტით განსაზღვრული აკომოდაცია შესაძლებელია განხორციელდეს   სტუდენტის ჯანმრთელობის ან ფიზიკური 

მდგომარეობის, ან ფორს-მაჟორული გარემოებების დადგომის დროს. 

3. აკომოდაცია უნდა განხორციელდეს იმგვარად, რომ უზრუნველყოფილი იქნეს შეფასების სისტემისადმი კანონმდებლობით დადგენილი 

მოთხოვნების დაცვა. 

4. აკომოდაციის პროცესზე პასუხისმგებელია   სამსახური, რაც  ხორციელდება მისი თანხმობითა და უშუალო ზედამხედველობით . 

5. აკომოდაციის ფაქტის შესახებ დგება წერილობითი დოკუმენტი, რომელიც ოფიციალურად წარედგინება დირექტორს.  

6. ამ პუნქტებით დადგენილი სტანდარტული პროცედურის დაცვა არაა აუცილებელი, თუ ვალიდირებული შეფასების ინსტრუმენტი ამას 

ითვალისწინებს.    

➢  შეფასების პროცესში ქცევის ზოგადი წესები 

1. შეფასებისას დაუშვებელია  ყურსასმენით სარგებლობა. 

2. ყველა პირადი ნივთი (ჩანთა, პალტო და სხვ.) უნდა მოთავსდეს საამისოდ გამოყოფილ ადგილზე 

3. შეფასებისას კალკულატორის ან ნაბეჭდი მასალის გამოყენება დაიშვება მხოლოდ მოდულის განმახორციელებელი პირის/შემფასებლის 

გადაწყვეტილებით, შეფასების ინსტრუმენტზე ასეთი ჩანაწერის არსებობის შემთხვევაში. 

4.ნებისმიერი ელექტრონული საშუალება (მობილური ტელეფონი, სხვა სახის პორტატული საკომუნიკაციო საშუალებები, ხმის აღწარმოების 

საშუალებები, ფოტო და ვიდეო კამერები და სხვ.) უნდა გამოირთოს. 

5. ელექტრონული საშუალებებით სარგებლობის შემთხვევაში   სტუდენტი პირველ ჯერზე იღებს გაფრთხილებას, ხოლო ფაქტის განმეორების 

შემთხვევაში შემფასებელი/ დამკვირვებელი ვალდებულია გამოსაცდელს დაატოვებინოს საგამოცდო სივრცე.  

6. შეფასების მსვლელობისას მოწევა ან მოსაწევად გასვლა კატეგორიულად აკრძალულია. 

7.შეფასებისას დასაშვებია მხოლოდ წყლის ან გამაგრილებელი სასმელის შეტანა ინდივიდუალურად. 

8. შეფასებისას საკვების შეტანა და მოხმარება (მათ შორის საღეჭი რეზინის) კატეგორიულად აკრძალულია, გარდა სამედიცინო მიზნებისა, რის 

შესახებაც წინასწარ უნდა ეცნობოს შემფასებელს. 

9. ქვემოთ ჩამოთვლილი ქმედებები, გარდა შეფასების პროცესიდან გაძევებისა, იწვევს   სტუდენტის დისციპლინურ პასუხისმგებლობას. თუ 

შესაბამისი აქტით დისციპლინური სახდელი განსაზღვრული არაა, სახდელის სახეს განსაზღვრავს დისციპლინური საბჭო. დისციპლინურ 

დარღევად ითვლება: 

ა) შეფასების ინსტრუმენტების/შეფასების მასალების მოპოვება ან მისი მცდელობა; 

ბ) ნებადართულის გარდა სხვა ტექნიკური საშუალებების გამოყენება; 

გ)შეფასების დროის ამოწურვის შემდეგ, შეფასების ინსტრუმენტზე რაიმე ჩანაწერების გაკეთება; 

დ)კონსპექტების, ჩანაწერების, წიგნებისა და სხვა მასალების გამოყენება; 

ე)სხვა   სტუდენტის შეფასების ინსტრუმენტში ან ნაშრომში ჩახედვა ან მისი გადაწერა; 

ვ)საკუთარი ნაშრომის ან სამუშაო ფურცლის ჩვენება ან გადაწოდება სხვა  სტუდენტისათვის ან ასეთი მოქმედების ხელშეწყობა; 

ზ) საუბარი, ხმაური, ჟესტიკულაციის გამოყენება; 

თ) სხვა   სტუდენტისათვის ხელის შეშლა ნებისმიერი ფორმით; 

ი) შეფასების პერიოდში სხვა პირებთან კონსულტირება ან ურთიერთობა  საგამოცდო სივრცის გარეთ; 

კ) ნებისმიერი ფორმით შეფასების საკითხების გადაწერა, გადაღება, მისი გარეთ გატანა ან გატანის მცდელობა; 

ლ) სხვა პირის ნაცვლად შეფასების პროცესში მონაწილეობა; 

მ) შემფასებლის მითითებების შეუსრულებლობა, მითითებების გაპროტესტება შეფასების მსვლელობისას ან შემფასებლის შეურაცხყოფა; 

ნ) შეფასების ინსტრუმენტზე ყალბი ინფორმაციის მითითება; 

ო)კომპიუტერის გამოყენება სხვა მიზნებისათვის, გარდა შეფასების პროცესის განხორციელებისა, აგრეთვე მისი თვითნებურად გამორთვა 

და გადატვირთვა ან სხვა ოპერაციების შესრულება. 

10. შეფასებისას ქცევის წესების დარღვევის შემთხვევაში, შეფასების მიმდინარეობის დროს, შემფასებელი ვალდებულია   სტუდენტს 

დაუყოვნებლივ დაატოვებინოს საგამოცდო სივრცე და არსებობის შემთხვევაში, შეინახოს წესების დარღვევის მტკიცებულებები შეფასების 

პროცესის დასრულებამდე. ამ მოქმედებათა განხორციელება ხელს არ უნდა უშლიდეს შეფასების მიმდინაროებისას სიმშვიდის შენარჩუნებას. 

11. ამ პუნქტებით დადგენილი წესებიდან გამონაკლისები განისაზღვრება შეფასების ინსტრუმენტით, თუ სწავლის შედეგის მიღწევის 

დადასტურებისათვის ასეთი გამონაკლისების დაშვება აუცილებელია.  

12. ამ პუნქტებით განსაზღვრული ქცევის წესები არ ვრცელდება შეფასების დისტანციურ რეჟიმში წარმართვისას. 

 

 

 

შეფასების მტკიცებულების მოპოვება, განკარგვა, შეფასების გაფორმება, გაცნობა და აპელაცია 
 

➢ შეფასების შედეგების გაცნობა 

1. შეფასების შედეგები  სტუდენტს ეცნობება შეფასების დღეს ან შეფასების განხორციელებიდან არაუგვიანეს 2 სამუშაო დღის ვადაში, შეფასების 

მიმართულებისა და თავისებურების გათვალისწინებით. 

2. შეფასების შედეგები  სტუდენტს ეცნობება მოდულის განმახორციელებელი პირის ან სამსახურის თანამშრომლების მიერ, პერსონალური 

მონაცემების დაცვით. 

3. თუ შეფასების მიმართულებას წარმოადგენს გამოკითხვა და შეფასების ინსტრუმენტი მოიცავს მხოლოდ დახურული ტიპის შეკითხვებს,  

ელექტრონული სახით შეფასებისას  სტუდენტს შეფასების შედეგები ეცნობება ავტომატურად. 

4. დაუშვებელია  სტუდენტთა შეფასების შედეგების გამოცხადება ჯგუფში, თუ აღნიშნული არ არის შეთანხმებული  სტუდენტებთან; 

5. სტუდენთა მიერ შეფასების შედეგების ჯგუფში გაცნობაზე მიღებული თანხმობის მიუხედავად, დაუშვებელია იმ სტუდენტთა შეფასების 

შედეგების გამოცხადება, რომლებიც შეფასების შედეგების გამოცხადების დროს არ იმყოფებიან ჯგუფში. ასეთ  სტუდენტებს შეფასების 

შედეგები ეცნობებათ ინდივიდუალურად; 

6. მოდულის განმახორციელებელი პირი ვალდებულია  სტუდენტთა შედეგები განზოგადებული სახით განიხილოს ჯგუფში და გასცეს 

შესაბამისი რეკომენდაციები, შეფასების გაუმჯობესების მიმართულებით.  

➢ შეფასების შედეგების გასაჩივრება (აპელაცია) 

1. სტუდენტს უფლება აქვს შეფასებასთან დაკავშირებით გაასაჩივროს: 

 ა) შეფასების   შედეგი; 

 ბ) შეფასების პროცედურა 

2. შეფასების პროცედურის გასაჩივრება შესაძლებელია წერილობით, იმავე დღეს, აკადემიის დირექტორთან. 

3. შეფასების პროცედურის გასაჩივრების შემთხვევაში, აკადემიის დირექტორი იხილავს  სტუდენტის საჩივარს არაუგვიანეს მომდევნო სამუშაო 

დღისა.  სტუდენტი უფლებამოსილია მიიღოს მონაწილეობა საკითხის განხილვაში; 

4. დირექტორის გადაწყვეტილება გასაჩივრების შედეგების შესახებ ფორმდება დირექტორის ბრძანებით 

5. შეფასების შედეგების გასაჩივრება შესაძლებელია აკადემიის დირექტორთან,  სტუდენტისათვის შედეგების გაცნობიდან არაუგვიანეს 

მომდევნო სამუშაო დღისა , წერილობით. 

6. შეფასების შედეგების გასაჩივრების შემთხვევაში, აკადემიის დირექტორი იმავე ან მომდევნო სამუშაო დღეს ბრძანებით ამტკიცებს 

სააპელაციო კომისიის შემადგენლობას. სააპელაციო კომისია  სტუდენტის საჩივარს იხილავს სააპელაციო კომისიის შექმნიდან არაუგვიანეს 

მომდევნო სამუშაო დღისა. სააპელაციო კომისიის გადაწყვეტილება ფორმდება სააპელაციო კომისიის ოქმის სახით.   სტუდენტი 

უფლებამოსილია მიიღოს მონაწილეობა საკითხის განხილვაში; სააპელაციო კომისია უფლებამოსილია მოითხოვოს შემფასებლის განმარტება. 

7. გასაჩივრების შედეგები პროფესიულ სტუდენტს ეცნობება წერილობით.    

8. სამსახური ვალდებულია  სტუდენტი, მისი სურვილის შემთხვევაში, უზრუნველყოს განმეორებითი შეფასების შესაძლებლობით, იმგვარად, 

რომ დაცული იქნეს მის მიერ პროფესიული განათლების მიღების კანონიერი უფლება და პროგრამის გონივრულ ვადებში დასრულების 

ინტერესი.       

 

➢ საკვალიფიკაციო გამოცდა  
1. სტუდენტისთვის კვალიფიკაციის მინიჭების აუცილებელი პირობაა საკვალიფიკაციო გამოცდის ჩაბარება, რომლის მიზანია სტუდენტის 

მიერ მიღწეული სწავლის შედეგების პროფესიული მოვალეობებისა და ამოცანების შესრულების პროცესში კომპლექსურად გამოყენების 

უნარის შეფასება. 

2. საკვალიფიკაციო გამოცდა ტარდება პროგრამის დასრულებიდან არაუგვიანეს ერთი თვისა. 

3. საკვალიფიკაციო გამოცდაზე დაშვების წინაპირობაა პროგრამით გათვალისწინებული ყველა სწავლის შედეგის დადასტურება და 

შუალედურ შეფასებაში მონაწილეობა. 

4. საკვალიფიკაციო გამოცდის თარიღი და ფორმატი  განისაზღვრება კონკრეტული ჯგუფისათვის აკადემიის დირექტორის  

ინდივიდუალური ადმინისტრაციული სამართლებრივი აქტით   სამსახურის უფროსის  წარდგინებით არაუგვიანეს საკვალიფიკაციო 

გამოცდის  ჩატარებამდე ერთი თვით ადრე. 

5. სტუდენტის ინფორმირება საკვალიფიკაციო გამოცდის  თარიღისა და ფორმატის შესახებ ხორციელდება ელექტრონული ფოსტის/“ჩემი 

SBA”- ს საშუალებით  დირექტორის მიერ ინდივიდუალური ადმინისტრაციული სამართლებრივი აქტის გამოცემიდან არაუგვიანეს  ერთი 

კვირისა. 

6. საკვალიფიკაციო გამოცდის  თემატიკა  არ უნდა გასცდეს სტუდენტის მიერ მიღწეულ სწავლის შედეგებს. 

7. პროგრამის სპეციფიკის გათვალისწინებით, საკვალიფიკაციო გამოცდის მიზნებისათვის  შესაძლებელია გამოყენებულ იქნას: 

ა) თეორიული გამოცდა; 

ბ) პრაქტიკული უნარების დემონსტრირება; 

გ) პროექტის პრეზენტაცია; 

დ) სიტუაციის განხილვა და ანალიზი; 

ე) სხვა შესატყვისი მეთოდები ან მათი კომბინაცია. 

8. საგამოცდო თემატიკა იდენტურია ყველა სტუდენტისათვის, ერთი პროგრამის ფარგლებში. 

9. საკვალიფიკაციო გამოცდის  მიზნით გამოყენებული ინსტრუმენტი ექვემდებარება ვალიდაციას ამ წესის  შესაბამისად საკვალიფიკაციო 

კომისიის ჩართულობით. 

10. სტუდენტის მიერ საკვალიფიკაციო გამოცდის  დროს შექმნილი მტკიცებულება ინახება აკადემიაში სტუდენტისათვის კვალიფიკაციის 

მინიჭებიდან სამი წლის ვადით. 

11. საკვალიფიკაციო კომისიის გადაწყვეტილება  სტუდენტს ეცნობება გადაწყვეტილების მიღებიდან არაუგვიანეს სამი  სამუშაო დღისა 

ელექტრონული ფოსტის/”ჩემი SBA“-ს საშუალებით სამსახურის მიერ.  

12. ინფორმაციის მიღებიდან 5 სამუშაო დღის ვადაში სტუდენტს უფლება აქვს წერილობით გაასაჩივროს კომისიის გადაწყვეტილება. 

13. საჩივრის განხილვას უზრუნველყოფს აკადემიის დირექტორის ბრძანებით დამტკიცებული სააპელაციო კომისია. 

14. სააპელაციო კომისია უფლებამოსილია განიხილოს სტუდენტის საჩივარი და მიიღოს ერთერთი გადაწყვეტილება: 

ა) საკვალიფიკაციო კომისიის გადაწყვეტილების ძალაში დატოვების შესახებ; 

ბ) საკითხის საკვალიფიკაციო კომისიისათვის განსახილველად დაბრუნების შესახებ; 

15. კვლიფიკაციის მინიჭების შესახებ საბოლოო გადაწყვეტილება მიღებულ უნდა იქნას  საჩივრის შემოტანიდან  ერთი თვის ვადაში. 

16. სტუდენტი უფლებამოსილია  ამ პუქნტებით დადგენილი პირობებითა და წესით გავიდეს  განმეორებით საკვალიფიკაციო გამოცდაზე 

შემდეგ შემთხვევებში: 

ა) საკვალიფიკაციო გამოცდაზე  არგამოცხადება; 

           ბ) საკვალიფიკაციო კომისიის უარყოფითი გადაწყვეტილება; 

           გ) საკვალიფიკაციო გამოცდაზე დაშვების წინაპირობებთან შეუსაბამობის  გამო საკვალიფიკაციო გამოცდაზე  არდაშვება. 

17. მე-16 პუნქტით გათვალისწინებულ შემთხვევაში, სტუდენტი განცხადებით მიმართავს აკადემიის დირექტორს განმეორებით 

საკვალიფიკაციო გამოცდაზე დაშვების თაობაზე, რომელსაც მე-16 პუნქტის ა) შემთხვევაში თან ურთავს მტკიცებულებას. აკადემიის 

დირექტორი იღებს გადაწყვეტილებას განმეორებით საკვალიფიკაციო გამოცდაზე დაშვების ან უარის თქმის შესახებ. 

18. განმეორებით საკვალიფიკაციო გამოცდაზე გამოუცხადებლობის ან უარყოფითი შეფასების მიღების შემთხვევაში, მას უწყდება 

პროფესიული სტუდენტის სტატუსი და მოთხოვნის შემთხვევაში გაიცემა სერტიფიკატი გავლილი მოდულების შესახებ კანონმდებლობით 

დადგენილი წესით. 

19. განმეორებითი საკვალიფიკაციო გამოცდის შედეგების გასაჩივრება ხორციელდება ამ წესით დადგენილი პროცედურების დაცვით.   

 

➢ ინტეგრირებული ზოგადი მოდულების სწავლის შედეგების შეფასება  

1. ინტეგრირებული ზოგადი მოდულების სწავლის შედეგების შეფასების მიზნით გამოიყენება ინტეგრირებული ზოგადი მოდულების 

სწავლის შედეგების შეფასების ტაქსონომია   

2. სტუდენტი ფასდება შეფასების ტაქსონომიის გამოყენებით თითოეული თემის კონტექსტში და სწავლის შედეგებთან მიმართებაში. 

3. სწავლის შედეგი მიღწეულად ითვლება, თუ მასთან დაკავშირებული ყველა კომპლექსური დავალება შეფასებულია პროფესიული 

განათლების მასწავლებლის მიერ და მათგან მინიმუმ ერთი შეფასებულია მიმართებით ან აბსტრაქტულ დონეზე. 

4. შეფასებისას, სავალდებულოა კომპლექსური კონტექსტის მქონე დავალების გამოყენება. დასაშვებია რამდენიმე სწავლის შედეგის ერთი 

კომპლექსური დავალებით შეფასება. 

5. ინტეგრირებულ მოდულებში შეფასების ინსტრუმენტს წარმოადგენს კომპლექსური დავალება. 

6. განმსაზღვრელი კომპლექსური დავალების სტატუსს ადგენს მოდულის განმახორციელებელი პირი. 

7. ყველა კომპლექსურ დავალებებზე ვრცელდება ამ წესით განსაზღვრული ვალიდაციის მოთხოვნები. 

8. პროფესიული განათლების მასწავლებელი ვალდებულია, კომპლექსური დავალების შეფასებიდან 5 სამუშაო დღის ვადაში, 

პორტფოლიოში ასახოს სტუდენტის პროგრესის ამსახველი მტკიცებულებები.   

9. პორტფოლიოს დადგენილი წესით წარმოებაზე ზედამხედველობას ახორციელებს  სამსახური.  

13 დოკუმენტი წარმოადგენს საქართველოს ბიზნესის აკადემია- SBA-ს შიდა მარეგულირებელი აქტიდან - პროფესიული სტუდენტის მიერ მიღწეული 

სწავლის შედეგების შეფასების წესიდან ამონარიდს. დოკუმენტის მიკვლევადობის ნომერია - SBA-REG-021. დოკუმენტის სრული ვერსია 

ხელმისაწვდომია ადმინისტრაციაში. ვებგვერდის ვერსია 2024 

 

 

 

 
➢ განმეორებითი შეფასების სპეციფიკა 

 

1. ინტეგრირებული ზოგადი მოდულების ფარგლებში დასაშვებია სტუდენტის განმეორებითი განმსაზღვრელი შეფასების განხორციელება. 

2. თუ განმეორებითი შეფასების აუცილებლობა დგება სტუდენტის გამოუცხადებლობის გამო, სტუდენტს ეძლევა იმავე კომპლექსური 

დავალების პრეზენტაციის შესაძლებლობა, მათ შორის იმ შემთხვევაშიც, თუ  განმსაზღვრელი კომპლექსური დავალება ჯგუფურად იქნა 

შესრულებული. 

3.  თუ განმეორებითი შეფასების აუცილებლობა დგება სტუდენტის უარყოფითი შეფასების გამო, სტუდენტს ეძლევა ახალი კომპლექსური 

დავალება, ინდივიდუალურად ან ჯგუფურად.    

4. განმეორებითი შეფასების ორგანიზება დაუშვებელია განმავითარებელი შეფასების ნაწილში. ასეთი გარემოების დადგომის შემთხვევაში 

სტუდენტი სწავლას აგრძელებს ინდივიდუალური სასწავლო გეგმით, აკადემიის მიერ დადგენილი წესით. 

 

 

 

 

➢ დადასტურება 

 

1. პორტფოლიოში წარმოდგენილი სტუდენტების მიღწევების ამსახველი მტკიცებულებების განხილვის და მისი ვერიფიკაციის საფუძველზე, 

საგანმანათლებლო დაწესებულებაში შექმნილი ზოგადი განათლების საშუალო საფეხურის სწავლის შედეგების დადასტურების კომისია 

(შემდგომში - დადასტურების კომისია) ადგენს რამდენად მოხდა ინტეგრირებული ზოგადი მოდულებით გათვალისწინებული 

თითოეული სწავლის შედეგის მიღწევა და იღებს შემდეგ გადაწყვეტილებებს: 

ა) პროფესიული სტუდენტის მიერ  ზოგადი განათლების საშუალო საფეხურის სწავლის შედეგების მიღწევა დასტურდება; 

ბ) პროფესიული სტუდენტის მიერ  ზოგადი განათლების საშუალო საფეხურის სწავლის შედეგების მიღწევა ვერ დასტურდება. 

2. კომისიის გადაწყვეტილების გასაჩივრება ხორციელდება ამ წესის შესაბამისად. 

3. კომისიის გადაწყვეტილება სტუდენტს ეცნობება გადაწყვეტილების მიღებიდან არაუგვიანეს 2 სამუშაო დღისა.  

4. კომისიის დადებითი გადაწყვეტილება წარმოადგენს სტუდენტისათვის კვალიფიკაციის მინიჭების აუცილებელ წინაპირობას. 

 

 

 

  


